
Fundur haldinn í héraðsráði þriðjudaginn 10. desember 2002 kl.10:00 á skrifstofu héraðsnefndar að Þverbraut 1 á Blönduósi. Mætt voru: Ágúst Þór Bragason, Jóhann Guðmundsson, Magnús B. Jónsson og Bryndís Björk Guðjónsdóttir.

Oddviti héraðsráðs, Ágúst Þór Bragason setti fundinn og stjórnaði honum.

1. Dómur hæstaréttar í máli Davíu J.J. Guðmundsson gegn Héraðsnefnd Austur Húnvetninga þann 21. nóvember 2002

Lagður fram til kynningar dómurinn frá 21. nóvember 2002. Hæstiréttur vísaði málinu frá dómi þar sem umtalsverðir gallar voru í upphaflegri kröfugerð lögmanns stefnenda.

2. Bréf hreppsnefndar Sveinstaðahrepps um þjónustu Vegagerðar ríkisins

Lagt fram bréf hreppsnefndar Sveinstaðahrepps dags. 20. október 2002. Þess óskað að héraðsráð beiti sér fyrir því við vegagerðina að hálkueyðingarbíll verði staðsettur á Blönduósi.

Framkvæmdastjóra falið að senda vegagerðinni erindið og óska eftir umsögn hennar um málið.

3. Erindi Félags eldri borgara í Húnaþingi

Lagt fram erindi félagsins dags. 14. nóvember 2002. Í bréfinu er óskað eftir fjárstuðningi héraðsnefndar. Fram kemur í erindinu að félagið býr við fjárskort m.a. vegna kostnaðar við gjaldþrot félags eldri borgara í Austur Húnavatnssýslu.

Umræður urðu um málið. Héraðsráð var sammála um að vísa erindinu frá þar héraðsnefnd hefur ekki styrkt félagastarfsemi til þessa. Slíkir styrkir eru á hendi hvers og eins sveitarfélags fyrir sig og umsækjendum bent á að snúa sér beint til þeirra. Framkvæmdastjóra falið að svara erindinu. 

4. Erindi Heilbrigðisstofnunarinnar á Blönduósi

Framkvæmdastjóri skýrði frá því að greiddur hafi verið 810 þús. hlutur héraðsnefndar vegna viðgerða á skolpveitulögnum í eldri hluta sjúkrahússins á Blönduósi. 

5. Erindi Hrannar Vilhemlsdóttur textílhönnuðar

Lagt fram erindi Hrannar þar sem hún óskar eftir aðstöðu undir starfstöð í textílþrykki í Kvennaskólanum á Blönduósi. Bjarnheiður Jóhannesdóttir kom inn á fundinn og skýrði málið fyrir héraðsráði. Héraðsráð tók jákvætt í beiðni Hrannar. Framkvæmdastjóra falið að svara erindinu.

6. Fundargerð Náttúruverndarnefndar 

Lögð fram fundargerðin frá 13. nóvember 2002. Samþykkt samhljóða.

7. Fundargerð stjórnar Byggðasafns Húnvetninga og Strandamanna 

Lögð fram til kynningar fundargerðin frá 26. júní 2002, fjárhagsáætlun ársins 2003 og rekstrar- og efnahagsreikningur áranna 1999, 2000 og 2001. Jafnframt ný stofnskrá fyrir safnið frá 31. október 2002.

8. Ársskýrsla Ferða- og markaðsmiðstöðvar Austur Húnavatnssýslu

Árskýrsla 2001 lögð fram til kynningar.

9. Önnur mál

Framkvæmdastjóri skýrði frá því að hún hafi haft samband við Guðrúnu Jónsdóttir ráðgjafa við gerð svæðisskipulags Austur Húnvetninga.  Fram kom hjá Guðrúnu að hún áætli að önnur tillaga liggi fyrir fyrir jól.

Farmkvæmdastjóri skýrði frá því að hún hafi rætt við Jón Kristjánsson heilbrigðisráðherra um heilsugæslustöð á Skagaströnd. Jón skýrði frá því að ráðuneytið muni hefja vinnu við undirbúning og hönnun strax á næsta ári.

Framkvæmdastjóri kynnti erindi Brunavarna A-Hún varðandi brunavarnir í Hnitbjörgum og Kvennaskólanum. 

Framkvæmdastjóri skýrði héraðsráði frá breytingum á daggjaldagreiðslum til dvalarheimila og lýsti áhyggjum sínum yfir skerðingu á greiðslum þegar vistmenn dvelja tímabundið á sjúkrastofnunum. 

Fleira ekki gert, fundi slitið kl.  12:00

Ágúst Þór Bragason, sign


Bryndís Björk Guðjónsdóttir, sign

Jóhann Guðmundsson, sign

Magnús B. Jónsson, sign

